
«Հայաստանի Հանրապետության կառավարության 1998 թվականի 

դեկտեմբերի 25-ի N 821 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների
	1.   ՀՀ արտաքին գործերի նախարարություն
	08․05․2023

	
	1108-1/23248-23

	2021 թվականի դեկտեմբերի 8-ին «Հայաստանի Հանրապետության քաղաքացիության մասին» ՀՀ օրենքի 10-րդ հոդվածում կատարված փոփոխությունների և լրացումների արդյունքում ՀՀ դիվանագիտական ծառայության մարմինները ևս ներգրավվեցին անձին ՀՀ քաղաքացի ճանաչելու գործընթացին՝ անձնագրավորման և վերադարձի վկայականի տրամադրման շրջանակներում:

Այնուամենայնիվ, պրակտիկան ցույց տվեց, որ վերոնշյալ գործընթացի ապահովումը դիվանագիտական ծառայության մարմնի կողմից արդյունավետ չէ և իրենից ենթադրում է բարդ ընթացակարգ: Մասնավորապես, գործընթացի շրջանակներում անհրաժեշտություն է առաջանում փոխգործակցել որոշ ներպետական մարմինների հետ և օգտվել որոշ տեղեկատվական պահոցներից, այդ թվում՝ ԱՎ վարչության արխիվներից, որոնց հյուպատոսն անմիջական հասանելիություն չունի:

Մինչդեռ, ՆԳՆ միգրացիայի և քաղաքացիության ծառայությունը, որը հանդիսանում է քաղաքացիության և անձնագրավորման հարցերով իրավասու մարմին, առավել համապարփակ հասանելիություն ունի ներպետական տեղեկատվական համակարգերին և մինչ օրենքի փոփոխության իրագործումը (ՀՀ քաղաքացի ճանաչելու գործընթացի իրականացումը բացառապես ԱՎ վարչության կողմից) որևէ խնդրահարույց դեպք չի արձանագրվել ոստիկանության ԱՎ վարչության և ԱԳՆ հյուպատոսական վարչության փոխգործակցության շրջանակներում:

Միաժամանակ, առաջարկում ենք դիտարկել դիվանագիտական ծառայության մարմինների մասնակցությունը անձին ՀՀ քաղաքացի ճանաչելու գործընթացին՝ վերադարձի վկայական տրամադրելու շրջանակներում՝ էլեկտրոնային հյուպատոսություն համակարգում առկա վավեր ՀՀ քաղաքացու  անձնագրի դեպքում և/կամ անձնագրավորման շրջանակներում՝ երեխայի ծնվելու պահին ծնողների ակնհայտ ՀՀ քաղաքացի հանդիսանալու (երբ երկու ծնողներն էլ ունեն ՀՀ քաղաքացու վավեր անձնագիր) համատեսքստում:

Նշենք նաև, որ «Հայաստանի Հանրապետության քաղաքացիության մասին» ՀՀ օրենքում առկա է քաղաքացիությունը կորցնել եզրույթը, որի նշանակությունը սույն օրենքով սահմանված չէ:

Վերոնշյալ օրենքի 1-ին հոդվածի 1-ին մասի համաձայն՝ (...)  անձը Հայաստանի Հանրապետության քաղաքացիությունը կորցնում է քաղաքացիության դադարեցման հետևանքով:

Նույն օերնքի 14-րդ հոդվածի 1-ին մասը սահմանում է, որ ՀՀ քաղաքացիությունը կորցրած անձի քաղաքացիությունն, իր դիմումի համաձայն, կարող է վերականգնվել, եթե բացակայում են սույն օրենքի 13 հոդվածի յոթերորդ մասով սահմանված հիմքերը, և եթե նրա քաղաքացիությունը չի դադարեցվել սույն օրենքի 23-րդ հոդվածի 2-րդ կետի հիմքով:

Վերոնշյալ դրույթներից հետևում է, որ անձը կարող է կորցնել ՀՀ քաղաքացիությունը և ՀՀ քաղաքացիությունը կորցրած անձի քաղաքացիությունը կարող է վերականգնվել, սակայն սույն գործողությունների ընթացակարգ նախատեսված չէ:

Հնարավոր է արդյո՞ք փաստել, որ ՀՀ քաղաքացիությունը կորցնելու ընթացակարգը նույնացվում է ՀՀ քաղաքացիությունը դադարեցնելու գործընթացին: 

Նախևառաջ, անհրաժեշտ է համապատասխան փոփոխություններ կատարել «Հայաստանի Հանրապետության քաղաքացիության մասին» ՀՀ օրենքում՝ տարանջատելու քաղաքացիությունը կորցնել և քաղաքացիությունը դադարեցնել հասկացությունները (ՍԴՈ-1176 և ՍԴՈ-1213 որոշումներ. իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության), ինչպես նաև նախատեսել առանձին ընթացակարգ՝ քաղաքացիությունը կորցնելու և կորցրած անձի քաղաքացիությունը վերականգնելու համար՝ դրա մասին նշում կատարելով ՀՀ քաղաքացիություն ստանալու, ինչպես նաև ՀՀ քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին ՀՀ կառավարության 2007 թվականի նոյեմբերի 23-ի թիվ 1390-Ն որոշման մեջ (քաղաքացիությունը կորցնելու եզրույթն օգտագործվում է նաև ՀՀ Կառավարության 1998 թվականի դեկտեմբերի 25-ի N 821 որոշման մեջ):
	Չի ընդունվել
ՀՀ կառավարության 2011 թվականի մարտի 24-ի N 297-Ն որոշմամբ սահմանված է, որ Հայաստանի Հանրապետության վերադարձի վկայականը միանգամյա օգտագործման ճամփորդական փաստաթուղթ է, որը Հայաստանի Հանրապետության քաղաքացուն, Հայաստանի Հանրապետությունում փախստական ճանաչված և ապաստան ստացած անձանց, Հայաստանի Հանրապետությունում բնակության իրավունք ունեցող` քաղաքացիություն չունեցող անձանց հնարավորություն է տալիս օտարերկրյա պետությունից շտապ վերադառնալ Հայաստանի Հանրապետություն` սահմանը հատելու իրավունք տվող օրինական փաստաթղթի բացակայության դեպքում:
Նախկինում գործող կարգավորումների պարագայում վերադարձի վկայականը տրվում էր դեռևս ՀՀ քաղաքացի չճանաչված անձին, ով ՀՀ վերադառնալուց հետո դիմում էր ԱՎ վարչություն՝ ՀՀ քաղաքացի ճանաչվելու և փաստաթղթավորվելու համար, ինչը հակասում էր ինչպես «ՀՀ քաղաքացիության մասին» օրենքի, այնպես էլ վերոգրյալ իրավական ակտի պահանջներին։ Նշված հանգամանքը հաշվի առնելով «ՀՀ քաղաքացիության մասին» օրենքում 2021թ-ի դեկտեմբերի 8-ին կատարված փոփոխությունների արդյունքում դիվանագիտական ծառայության մարմիններին վերապահվեց անձին ՀՀ քաղաքացի ճանաչելու գործառույթը։ Փոփոխության նպատակը պայմանավորված էր նաև այն հանգամանքով, որ պրակտիկայում հյուպատոսկան հիմնարկների կողմից տրված վերադարձի վկայականով ՀՀ վերադարձած անձանց փաստաթղթավորման ժամանակ իրականացվող վարույթի ընթացքում ձեռք բերված փաստական հանգամանքների շրջանակներում պարզվում էր, որ նշված անձը չէր կարող ճանաչվել ՀՀ քաղաքացի։ Ստացվում էր մի իրավիճակ, որ ՀՀ-ում գտնվում է անձ, ով ՀՀ է վերադարձել ՀՀ քաղաքացուն տրված վերադարձի վկայականով, սակայն նա օրենքի ուժով ՀՀ քաղաքացիություն ձեռք չի բերել և չի կարող ճանաչվել ՀՀ քաղաքացի։ Ընդ որում՝ վերադարձի վկայական  տրամադրելու համար հիմք հանդիսացած փաստաթղթերը հաճախ լինում էին թերի, ամբողջական պարզաբանված չէր լինում անձի այլ պետության քաղաքացի հանդիսանալու հանգամանքն ու ժամանակահատվածը և Անձնագրային և վիզաների վարչությունը ստիպված էր լինում կատարել լրացուցիչ հարցումներ օտարերկրյա պետության իրավասու մարմիններ։ Նշված հարցումներն ուղարկվում էին ՀՀ-ից փոստային եղանակով, ինչը լրացուցիչ ծախսեր և տևական ժամանակ էր պահանջում, այն պայմաններում, երբ հյուպատոսական հիմնարկը գտնվելով տվյալ պետությունում կարող էր փաստաթուղթը ստանալ և անձին ՀՀ քաղաքացի ճանաչել ավելի կարճ ժամկետներում։ Հարցն ավելի էր բարդանում, երբ ՀՀ վերադարձած անձինք ունենում էին առողջական խնդիրներ, կամ անձնագիր ստանալուց հետո շտապ ՀՀ-ից մեկնելու անհրաժեշտություն և ստիպված էին լինում ամիսներ շարունակ սպասել՝ մինչև հարցումների պատասխանները ստանալը։ Ավելին, երբեմն փաստաթղթերի ցանկում առկա էին լինում տվյալ պետության կողմից տրված գրություններ, որոնց հետագա ստուգումներից պարզվում էր, որ դրանք կեղծ են կամ տրվել են ոչ իրավասու մարմին կողմից, ուստի տվյալ երկրում գտնվող հյուպատոսական հիմնարկը իր միջոցներով այդ պատասխանը կարող էր ստանալ ավելի ստույգ և արագ։ 

Ինչ վերաբերում է ԱԳՆ կողմից ներկայացված փաստարկին առ այն, որ գործընթացի շրջանակներում անհրաժեշտություն է առաջանում փոխգործակցել որոշ ներպետական մարմինների հետ և օգտվել որոշ տեղեկատվական պահոցներից, այդ թվում՝ ԱՎ վարչության արխիվներից, որոնց հյուպատոսն անմիջական հասանելիություն չունի, ապա անկախ քաղաքացի ճանաչվելու հանգամանքից, արտաքին գործերի նախարարությունը համագործակցում է ԱՎ վարչության հետ՝ ինչպես ՀՀ քաղաքացիներին, այնպես էլ փախստական կամ քաղաքացիություն չունեցող անձ ճանաչված անձանց վերադարձ տրամադրելու, անձին նույնացնռելու և այլ հարցերում, ընդ որում՝ համագործակցությունն իրականացվում է առցանց եղանակով, ինչն ապահովումն է արագ տեղեկատվության փոխանակում, որպիսի պայմաններում ներպետական համագործակցությունը շատ ավելի արդյունավետ է, քանի հետագայում ԱՎ վարչության կողմից օտարերկրյա պետությունների իրավասու մարմիններ հարցումներ կատարելը և պատասխաններ ստանալը։

Վերոգրալ փաստական հանգմանանքների պայմաններում նպատակահարմար է, որպեսզի օտարեկրյա պետություններում գտնվող ՀՀ քաղաքացիների ճանաչման գործընթացն իրականացվի հյուպատոսական հիմնարկների միջոցով՝ իրավական ակտերի պահանջների պատշաճ կատարման, քաղաքացիների իրավունքները սեղմ ժամկետում իրացնելու, ինչպես նաև վարչարարությունն առավել արդյունավետ կազմերպելու համար։

Ինչ վերաբերում է քաղաքացիությունը «կորցնել» և «դադարեցնել» եզրույթներին, ապա հայտնում ենք, որ «Հայաստանի Հանրապետության քաղաքացիության մասին» օրենքի 1-ին հոդվածի 1-ին մասի համաձայն, անձը Հայաստանի Հանրապետության քաղաքացիությունը կորցնում է քաղաքացիության դադարեցման հետևանքով /այսինքն՝ օրենքը նախատեսում է քաղաքացիության կորուստ՝ դադարեցման հետևանքով/։ Միաժամանակ, օրենքի իսկ 23-րդ հոդվածը սահմանում է ՀՀ քաղաքացիությունը դադարեցնելու հիմքերը, համաձայն որի Հայաստանի Հանրապետության քաղաքացիությունը դադարեցվում է`

1) Հայաստանի Հանրապետության քաղաքացիությունը փոխելու դեպքում. 

2) կեղծ կամ սխալ փաստաթղթերի կամ կեղծ տվյալների հիման վրա քաղաքացիություն ձեռք բերելու դեպքում, եթե անձի կողմից կեղծ կամ սխալ փաստաթղթեր կամ կեղծ տվյալներ ներկայացնելը հիմնավորվել է օրենքով սահմանված կարգով, և արարքը կատարելու պահից չի անցել 5 տարի.

3) Հայաստանի Հանրապետության միջազգային պայմանագրերով նախատեսված հիմքերով:

Օրենքի 14-րդ հոդվածը սահմանում է, որ Հայաստանի Հանրապետության քաղաքացիությունը կորցրած /այսինքն՝ դադարեցրած/ անձի քաղաքացիությունն, իր դիմումի համաձայն, կարող է վերականգնվել, եթե բացակայում են սույն օրենքի 13-րդ հոդվածի յոթերորդ մասով սահմանված հիմքերը, և եթե նրա քաղաքացիությունը չի դադարեցվել սույն օրենքի 23-րդ հոդվածի 2-րդ կետի հիմքով:

Վերոգրյալ հոդվածի 1-ին մասով սահմանված դեպքում անձը քաղաքացիությունը փոխում է իր դիմումի հիման վրա, ուստի հաշվի առնելով, որ օրենքի 13-րդ հոդվածի 2-րդ մասի 4-րդ կետի համաձայն ՀՀ քաղաքացիություն կարող է ստանալ Հայաստանի Հանրապետության քաղաքացիություն չունեցող այն անձը, որը 1995 թվականի հունվարի 1-ից հետո, իր դիմումի համաձայն, դուրս է եկել Հայաստանի Հանրապետության քաղաքացիությունից, ապա այն անձինք, որոնց քաղաքացիությունը դադարեցվել /բացառությամբ 23-րդ հոդվածի 2-րդ կետով նախատեսված դեպքերի/ է կարող են այն վերականգնել՝ օրենքի 13-րդ հոդվածի 2-րդ մասի 4-րդ կետի հիմքով։

Վերոգրյալից ելնելով՝ օրենքում լրացումներ կատարելու անհրաժեշտությունը բացակայում է։

	2.  ՀՀ ազգային անվտանգության ծառայություն
	04․04․2023

	
	11/518

	Առաջարկվում է նախագծում նոր լրացվող 20-րդ կետի դիրքորոշումների բառը փոխարինել եզրակացությունների բառով, իսկ 21-րդ կետից գործող համակարգերից բառերը հանել։
	ՉԻ ընդունվել
20-րդ կետում եզրակացություն տալու պարտադիր պահանջ սահմանելու անհրաժեշտությունը բացակայում է, իրավասու ստորաբաժանումը կարող է ներկայացնել դիրքորոշում՝ գրության տեսքով, որը հետագայում կներառվի քաղաքացուն տրվող պատասխանում կամ վարչական ակտում։

Ինչ վերաբերում է 21-րդ կետից <գործող համակարգերում> բառերը հանելուն, ապա այն հիմնավորված չէ, քանի որ ստուգումներն իրականացվելու են ՆԳՆ-ում գործող տեղեկատվական կամ այլ համակարգերով։

	3.   ՀՀ ֆինանսների նախարարություն
	06․04․2023

	
	01/11-4/6714-2023

	Դիտողություններ և առաջարկություններ չկան։
	

	4.   ՀՀ արդարադատության նախարարություն
	13․06․2023

	
	/27.3/29139-2023

	1. «Հայաստանի Հանրապետության կառավարության 1998 թվականի դեկտեմբերի 25-ի «Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը հաստատելու մասին» N 821 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) 1-ին կետի 4-րդ ենթակետի «սույն որոշմամբ սահմանված» բառերն ունեն վերանայման կարիք, քանի որ որոշմամբ ոչ թե սահմանվում է անձնագիրը, այլ հաստատվում է Հայաստանի Հանրապետությունում անձնագրային համակարգի կանոնադրությունը և Հայաստանի Հանրապետության քաղաքացու անձնագրի նկարագիրը:
	Ընդունվել է


	2. Նագագիծ 3-ի 1-ին կետի 5-րդ ենթակետի «խմբագրությամբ» բառն անհրաժեշտ է փոխարինել «բովանդակությամբ» բառով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածը: 
	Ընդունվել է

	3. Նագագիծ 3-ի 1-ին կետի 7-րդ ենթակետով նախատեսվում է Կանոնադրության 1-ին կետի 9-րդ պարբերությունում «ոստիկանության» բառը փոխարինել «ներքին գործերի նախարարության միգրացիայի և քաղաքացիության ծառայության (այսուհետ՝ լիազոր մարմին)» բառերով: 

Նախագիծ 3-ի 1-ին կետի 12-րդ ենթակետով նախատեսվում է՝ Կանոնադրության ողջ տեքստում «Հայաստանի Հանրապետության ոստիկանության» բառերը և դրա բոլոր հոլովաձևերը փոխարինել «Լիազոր մարմնի» բառերով և համապատասխան հոլովաձևերով:

Սույն դեպքում, առաջարկում ենք վերոհիշյալ կետերը վերանայել և նախատեսել մեկ կետով:
	Ընդունվել է


	4. Նախագիծ 3-ի 1-ին կետի 8-րդ ենթակետի «քաղաքացու ցանկությամբ» բառերից առաջ անհրաժեշտ է լրացնել «,» կետադրական նշանը:
	Ընդունվել է

	5. Նախագիծ 3-ի 1-ին կետի 14-րդ ենթակետով լրացվող նոր կետի համաձայն՝ օտարերկրյա պետություններում վավերականության ժամկետի վերաբերյալ նշում կատարելու համար քաղաքացին ներկայացնում է պետական տուրքի վճարման անդորրագիր, իսկ մինչև 35 տարեկան արական սեռի քաղաքացիները՝ նաև զինվորական գրքույկ կամ զինվորական հաշվառման փաստը հավաստող տեղեկանք։ Եթե ներկայացված փաստաթղթերը պատշաճ են, ապա օտարերկրյա պետություններում անձնագրի վավերականության ժամկետի մասին նշում կատարվում է անձնագրի տիրոջ` հետախուզման մեջ չգտնվելը պարզելուց հետո անմիջապես: Օտարերկրյա պետություններում անձնագրի վավերականության ժամկետի մասին նշում կատարելը մերժվում է, եթե անձը գտնվում է հետախուզման մեջ:

Սույն դեպքում պարզ չէ, թե ինչ ժամկետներում և ընթացակարգով է իրականացվելու հետախուզման մեջ չգտնվելու պարզումը, ուստի անհրաժեշտ է նշված կարգավորումը լրամշակել:
	Չի ընդունվել
Հետախուզման մեջ չգտնվելու հանգամանքը պարզաբանվում է նույն պահին, համապատասխան տվյալների պահոցում ստուգումներ կատարելու միջոցով, ուստի դրույթը լրամշակելու անհրաժեշտություն առկա չէ 



	6. Նախագիծ 3-ի 1-ին կետի 14-րդ ենթակետով լրացվող նախադասության համաձայն՝ սույն կետի 1-ին պարբերության «դ» և «ե» ենթակետով պահանջվող փաստաթղթերը ներկայացվում են միայն առաջին անգամ անձնագիր ստանալիս։ 

Որոշման Հավելվածի 12-րդ կետի «ե» ենթակետի համաձայն՝ 16 տարին չլրացած քաղաքացու ծնողներից մեկը կամ օրինական ներկայացուցիչը 16 տարին չլրացած քաղաքացու անձնագիր ստանալու կամ փոխանակելու համար ներկայացնում է` ծնողների ամուսնության, մահվան, հայրության ճանաչման վկայականները կամ միայնակ մայր լինելու մասին տեղեկանք կամ օրենքով սահմանված կարգով անհայտ բացակայող կամ մահացած ճանաչվելու վերաբերյալ դատարանի՝ օրինական ուժի մեջ մտած վճիռը։

Սույն դեպքում, առաջարկում ենք ««դ» և «ե»» բառերը փոխարինել ««դ)»» բառով, հաշվի առնելով այն հանգամանքը, որ գործնականում հնարավոր են դեպքերը, երբ առաջին անգամ անձնագիր ստանալիս, օրինակ, առկա չլինի ծնողների մահացած ճանաչվելու վերաբերյալ դատարանի օրինական ուժի մեջ մտած վճիռ, սակայն հետագայում կարող է կայացվել նման դատական ակտ: 
	Չի ընդունվել
Նշված փաստաթղթերը պահանջվում են միայն առաջին անգամ՝ ծնողներին նույնացնելու և նրանց քաղաքացիությամբ պայմանավորված երեխայի քաղաքացիությունը որոշելու համար, հետագայում՝ տվյալներ, տեղեկություններ փոփոխվելու դեպքում համար 14-րդ կետի 5-րդ ենթակետով արդեն իսկ սահմանված է, որ անձնագրում որևէ տեղեկություն փոխելու կամ գրառումներում անճշտություններ հայտնաբերելու դեպքում՝ ներկայացվում է իրավասու մարմնի կողմից տրված փոփոխությունը կամ անճշտությունը հավաստող փաստաթուղթ

	7. Նախագիծ 3-ի 1-ին կետի 15-րդ ենթակետով լրացվող նոր պարբերությամբ նախատեսված կարգավորումը որևէ կերպ հիմնավորված չէ, մինչդեռ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Նշվածը հիմք ընդունելով՝ հայտնում ենք, որ հիմնավորման բացակայության պարագայում հնարավոր չէ գնահատել նախատեսված լրացման անհրաժեշտությունը, ուստի անհրաժեշտ է նախագծի հիմնավորումը լրամշակել:

Բացի այդ, Նախագիծ 3-ի 1-ին կետի 15-րդ ենթակետով լրացվող նոր պարբերության «անձնագրային գործողության կատարումը» եզրույթը պարզ չէ, ուստի անհրաժեշտ է հստակեցնել, թե որն է անձնագրային գործողությունը:
	Ընդունվել է



	8. Նախագիծ 3-ի 1-ին կետի 18-րդ ենթակետի ա. պարբերության համաձայն՝ Անձնագիրը կորցրած քաղաքացին այդ մասին հայտնում է լիազոր մարմին կամ Հայաստանի Հանրապետության դիվանագիտական ներկայացուցչություն կամ հյուպատոսական հիմնարկ: Այս դեպքում, ինչպես նաև վավերականության ժամկետը լրացած անձնագիրը փոխանակման ներկայացնելիս Հայաստանի Հանրապետության տարածքում գտնվող քաղաքացուն իր ցանկությամբ մինչև նոր անձնագրի տրամադրումը տրվում է ժամանակավոր վկայական: Ժամանակավոր վկայական կարող է տրամադրվել նաև ազատազրկման դատապարտված և կալանավորված քաղաքացիներին քրեակատարողական հիմնարկի կամ կալանավորվածներին պահելու վայրի վարչակազմի միջոցով, իսկ կարճաժամկետ մեկնում ստացած ազատազրկման դատապարտված կամ կալանավորված քաղաքացուն` ընդհանուր հիմունքներով: Ժամանակավոր վկայականի ձևը և տրամադրման կարգը սահմանվում են Հայաստանի Հանրապետության կառավարության որոշմամբ:

Նշված դրույթից բխում է, որ դրանով, ըստ էության, նախատեսվում է լիազորող նորմ Հայաստանի Հանրապետության կառավարության կողմից ժամանակավոր վկայականի ձևը և տրամադրման կարգը սահմանելու համար: Այս կապակցությամբ հարկ է նկատի ունենալ Հայաստանի Հանրապետության Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր…: 

Նշվածը հիմք ընդունելով՝ գտնում ենք, որ Հայաստանի Հանրապետության կառավարության որոշմամբ լիազորող նորմի սահմանումը խնդրահարույց է:
	Ընդունվել է


	9. Նախագիծ 3-ի 1-ին կետի 18-րդ ենթակետի բ. պարբերության «կորստյան գործ» բառերից հետո անհրաժեշտ է լրացնել «:» կետադրական նշան:
	Ընդունվել է

	10. Նախագիծ 3-ի 1-ին կետի 21-րդ ենթակետով լրացվող 20-րդ կետի «իրավասու ստորաբաժանումների» բառերից հետո առաջարկում ենք լրացնել «գրավոր» բառը:
	Ընդունվել է

	5.   ՀՀ վարչապետի աշխատակազմի պետաիրավական վարչություն
	24․07․2023

	
	02/10.3/25357-2023

	1. Ներկայացված նախագծի 1-ին կետի 14-րդ ենթակետով սահմանվում է, որ արգելվում է մերժել մինչև 16 տարեկան քաղաքացիներին անձնագրի տրամադրումը, եթե նրա ծնողը գտնվում է հետախուզման մեջ, որպիսի կարգավորման նախատեսումը անհասկանալի է՝ հաշվի առնելով, որ անձնագրի տրամադրման մերժման հիմքերը հստակ ամրագրված են «Քաղաքացու անձնագրի մասին» ՀՀ օրենքով, իսկ նշված հիմքը ինքնին բացակայում է օրենսդրորեն ամրագրված հիմքերի շարքից: Հետևաբար՝ ակնհայտ է, որ այն չի կարող դիտվել որպես այդպիսին:
	Ընդունվել է

	2. Նախագծի 1-ին կետի 17-րդ ենթակետով սահմանվում է, որ անձնագիրը կորցնելու մասին համապատասխան մարմիններին այդ մասին հայտնելիս, «ինչպես նաև վավերականության ժամկետը լրացած անձնագիրը փոխանակման ներկայացնելիս ՀՀ տարածքում գտնվող քաղաքացուն իր ցանկությամբ մինչև նոր անձնագրի տրամադրումը տրվում է Կառավարության 2012 թվականի ապրիլի 5-ի N 411-Ն որոշմամբ սահմանված ժամանակավոր վկայական: Ժամանակավոր վկայական կարող է տրամադրվել նաև ազատազրկման դատապարտված և կալանավորված քաղաքացիներին քրեակատարողական հիմնարկի կամ կալանավորվածներին պահելու վայրի վարչակազմի միջոցով, իսկ կարճաժամկետ մեկնում ստացած ազատազրկման դատապարտված կամ կալանավորված քաղաքացուն` ընդհանուր հիմունքներով: Ժամանակավոր վկայականի ձևը և տրամադրման կարգը սահմանվում են Կառավարության որոշմամբ»:

Հարկ է նկատել, որ հիշյալ որոշմամբ սահմանված ժամանակավոր վկայականը տրվում է նույնականացման քարտի փոխանակման (կորստի, վավերականության ժամկետը լրանալու) կապակցությամբ կամ ազատազրկման դատապարտված անձին: Հետևապես՝ այն վերաբերելի չէ և չի կարող տրվել «հին նմուշի» անձնագրերի փոխարեն: 

Ինչ վերաբերում է մեջբերված ձևակերպման վերջին երկու նախադասություններին (որոնք չնայած այն հանգամանքին, որ օրենսդրական ձևակերպման երկրորդումն են` «Նույնականացման քարտերի մասին» օրենք)՝ պետք է նկատել, որ, եթե նպատակ է հետապնդվում ենթաօրենսդրական ակտի մակարդակով Կառավարությանը իրավասություն վերապահելու սահմանել «հին նմուշի» անձնագրերի փոխարեն տրվող ժամանակավոր վկայանի ձև և տրամադրման կարգ, ապա այն խնդրահարույց է օրինականության սկզբունքի համատեքստում՝ հաշվի առնելով, որ, ըստ ամենայնի, ընդունվելիք ակտն ունենալու է նորմատիվ բնույթ:
	Ընդունվել է 


	3. Նախագծով նախատեսվում է, որ «ՀՀ քաղաքացու նկատմամբ այլ պետության կողմից հետախուզում հայտարարված լինելու դեպքում ՀՀ քաղաքացու անձնագիր տրամադրվում (փոխանակվում) է լիազոր մարմնի ղեկավարի (տեղակալի) որոշմամբ՝ ներքին գործերի նախարարության իրավասու ստորաբաժանումների գրավոր դիրքորոշումների հիման վրա ...»: Պարզ չէ, թե ստորաբաժանումների գրավոր դիրքորոշումները որքանով են կաշկանդող նշանակություն ունենալու համապատասխան որոշման կայացման համար: Բացի այդ, պարզ չէ, ինչու է իրավասու ստորաբաժանումների գրավոր դիրքորոշումներ ներկայացնելու կարգավորումը տեղայնացվում քննարկվող ակտում՝ հաշվի առնելով նշված գործընթացի ներքին կազմակերպչական բնույթը: 
	Ընդունվել է



ՀՀ ներքին գործերի նախարարություն
